
SINOPSIS

Enrique Peinador Porrda morreu fusilado o 27 de abril de 1940 en Madrid cando
acababa de cumprir 38 anos. Avogado, galeguista, militante de Izquierda
Republicana e masén, o seu compromiso coas liberdades democraticas e coa Galiza
gue en 1936 comezaba a entrever un futuro de seu, fican féra de toda dubida. O
golpe de Estado de xullo rachou coas primeiras e tronzou as aspiracions da
segunda. A guerra, con toda a slla crueza, esmagou vidas e proxectos e o réxime
lexitimo da Segunda Republica s6 tifia unha resposta: resistir.

Peinador foi un home lonxe de apaixonamentos revolucionarios, non era un marxista.
Cria nas leis, na tolerancia e no respecto. Tamén na igualdade e na solidariedade.
Por iso, custa entender que un tribunal militar ditase a Ultima pena contra el e outras
43 persoas nun célebre e irregular consello de guerra celebrado no Madrid da
posguerra. A xustiza de Franco aplicada dende unha 6éptica vingativa, sen garantias
xuridicas e cunha mensaxe carente de humanidade.

A presenza como xuiz de Peinador no Comité Provincial de Investigacion Publica asi
como o seu paso en calidade de fiscal acusador contra elementos da Quinta
Columna madrilefia, pesaron mais que os informes favorabeis de moitos dereitistas
salvados dunha morte segura por Enrique. Inocente en todos os sentidos, 0 seu
fusilamento respondeu a sta condicién de vencido e, en especial, ao caracter de
exemplaridade do tribunal fascista que, de maneira alucinante, xulgou acusando de
rebelion militar a aqueles que permaneceran fieis ao réxime constitucional e
lexitimo....

